
اللہ تعالی یہ پسند کرتا ہے کہ اس کی رخصتوں پر عمل کیا
جائے جس طرح اسے یہ پسند ہے کہ اس کے احکام واوامر پر

عمل کیا جائے"۔

عبد اللہ بن عباس رضی اللہ عنہما سے روایت ہے کہ نبی کریم صلى الله عليه وسلم نے فرمایا : "اللہ تعالی یہ پسند کرتا ہے کہ
اس کی رخصتوں پر عمل کیا جائے جس طرح اسے یہ پسند ہے کہ اس کے احکام واوامر پر عمل کیا جائے"۔

[صحیح] [اسے ابنِ حبان نے روایت کیا ہے۔]

اللہ کے نبی صلی اللہ علیہ وسلم نے یہ خبر دی ہے کہ اللہ تعالی کو یہ پسند ہے کہ اس نے جو رخصتیں مشروع
کی ہیں، ان پر عمل کیا جائے۔ یعنی جن احکام و عبادات میں عذر کی بنا پر بندۂ مکلف کے لیے اس نے تخفیف اور
آسانی کی ہے، اس کو برتا جائے- جیسے سفر کی حالت میں قصر اور جمع کے ساتھ نماز ادا کرنا- بالکل اسی طرح
جس طرح اسے یہ محبوب ہے کہ اس کے مشروع کردہ واجب احکام واوامر پر عمل کیا جائے، کیوں کہ رخصت اور

عزیمت ہر ایک میں اللہ کا حکم یکساں ہے۔

